
Li copichte ? Entouéchà entó l’éntcho 

Macheyà la piuma en ehcréèn l’ét sur pa tan propre… ma 
tchetchà un piemet bagnà dén l’éntcho ou mercure l’ét mortel ! 
Ou Moyén Adjo un moué dè caputchùn copichte i son mort a coza 
dè tso. 
Apres, euna echteuya dè la Syddansk Universtet danéza, li      
caputchùn copichte entérrà dén li cloitres dè l’abbaye cistercienne 
dè Ǿm (Danemark) i sarón mort a coza dè l’ehpozisión a dè grose 
cantétà dè mercure dévénts l’éntcho què y émpiavon pè li lour 
délécat travai d’ehcréteura : la coloù rossa. 
Tsi què i sè son entéressà dè tsétta retchertcha i no-z-echplécon 
què tsèi ommo y aón la cohtuma dè tchetchà la ponta dou pénél 
pè la fa pieu pognèn. 
Uncò ou djor d’oûèi sè pou pa totchà li incunables di Moyén Adjo 
(saréit a dire li premé lévro echtampà entó dè caratère mobile) : i 
porón ése dandjérous pè la sandà uncò aprés tut tsi siècle. 
Ma tsenque l’ét què ou groppa lo mercure a la coloù rossa ? Y an 
comprés què l’ét lo cinabre, un minéral compozà pè la pieu gran 
part dè sulfure dè mercure què d’atre co y émpiavon pè a se    
coloù, un ros vi è bén tchardjà. 

